
Rezime

Youn nan rezon ki lakdz sistém lekol Ayiti a fé fayit, se paske lang yo
plis itilize pou yo anseye elév yo se franse aloske pifd Ayisyen—Kkit se
elév, kit se pwofese—se kreydl sélman yo pale byen. (Gen petét

500 000 Ayisyen, pou pifo, ki pale franse dives degre pami 10 milyon
Ayisyen ann Ayiti.) Koze kreyol pa ka sévi nan edikasyon, se sistém
kolonyal la ki te foure lide sa a nan tét anpil moun. Lide sa a chita sou
yon koze goumen pou pouvwa kila nan peyia depi lontan. Sa
komanse depi nan tan lakoloni ak komeés esklav pandan
XVII°™ syeék la. Epi sa kontinye toujou jis kounye a nan XXI*" syék la
akoz vye prejije kiegziste sou divés pozisyon moun okipe nan
sosyete ann Ayiti.

Mwen menm ansanm ak yon ekip koleg mwen nan MIT epi
ann Ayiti, nou lanse yon « Inisyativ MIT-Ayiti » k ap devlope resous
pou edikasyon san baryé an kreyol. N espere Inisyativ sa a ap ka sévi
kom egzanp pwojé ke Akademi Kreyol Ayisyen an ta dwe ankouraje.
Inisyativ MIT-Ayiti sa a pral ede nou konbat prejije anpil moun genyen
kont lang kreyodlla. Pou rezon saa, grasa nouvo teknoloji nou
devlope nan MIT, nap mete men nan kreyasyon epi evalyasyon
bon jan resous ki sévi ak kreydl kom zouti pou rive chanje sistém
edikasyon peyi d Ayiti. Kon sa tou, n ap rive bay sistém edikasyon an
plis fos pou li vin pi djanm. Se premye fwa espesyalis ap kreye dives
materyél ak teknoloji an kreyol pou aprantisaj aktif nan domén syans
ak matematik pou anséyman nan inivésite ak lekol segondé. Antan
travay saa ap avanse, nap afiche bonjan prév kika sévi kom
egzanp pou konfwonte lide ki nan tet bon kou lengwis, edikaté ak
paran ki kwé kreyol se yon lang ki kokobe—komkwa se yon mod pale
ki apa, yon mod pale ki pi ba pase [0t lang tankou franse, angle oswa
panyol. (Gen yon atik ann angle ki esplike bon kou lide nan atik sa a:
http://edutechdebate.org/cultural-heritage-and-role-of-education/mit-
haiti-initiative-uses-haitian-creole-to-make-learning-truly-active-
constructive-and-interactive/)

Mo kle : Ayiti, kreyol, Edikasyon pou tout moun (EPT), nouvo teknoloji,
aprantisaj aktif, syans, matematik

« Si m ap ekri an franse, ki se lang peyi mwen, olye de laten ki se lang
pwofesé mwen yo, se paske mwen vle pou moun kap li livsa a sévi ak
bon sans yo selman pou yo rive konprann sa m ap esplike a. Moun sa yo
ap rive analize metod syantifik mwen yo pi byen pase moun ki selman
kwe nan liv demode ki ekri an laten. » (René Descartes, Diskou sou metod
pou nou byen rezone epi pou nou chache verite nan lasyans, paj 77—se
mwen ki fé tradiksyon an)

Objektif
an atik sa a nou vle brase lide sou yon koze enpotan ki nan bouch
moun nan Ministé Edikasyon Nasyonal ak Fomasyon Pwofesyonel
(MENFP) ak anpil lot enstitisyon—kit se enstitisyon Leta, kit se

enstitisyon prive, kit se enstitisyon ann Ayiti, kit se enstitisyon a letranje.

Enstitisyon sa yo toujou ap pale de koze sa a depi kek tan : « EPT » ki vle

di « Edikasyon Pou Tout moun ». Paranyo ap mande sa tou, e yap

mande yon EPT ki dwe ede pitit yo reyisi nan lavi, ki dwe ede kominote

yo devlope. Nou vle antre kom sa dwa nan konbit EPT sa a. E nou panse

Akademi Kreyol Ayisyen an pral gen yon gwo wol pou li jwe nan sa tou.

Kidonk nou pral mande: Kkikalite edikasyon ? Pou ki moun? Ak

ki metod ? Nan ki lang ? Nou pral gade Ayiti kom yon laboratwa pou nou

konprann ki jan seten fenomeén nan zafe lang ak edikasyon ka bloke EPT,
epi ki jan fenomen sa yo sanble ak 1ot fenomén nou jwenn toupatou sou
late. Men youn nan prensipal pwoblém nou pral egzamine yo : ann Ayiti,
ni lang ni edikasyon pa ko janm sevi pou amelyore kondisyon tout moun
nan peyia. O kontre, yo sévi ni ak lang ni ak edikasyon pou bloke

devlopman mas pép la. Atik sa a vle ede nan debloke sitiyasyon sa a.

Atikla gen 2 pati: Yon pati teyorik ki pral eseye konprann seten
relasyon ki egziste ant fos pouvwa ak pwodiksyon konesans toupatou
sou late. Nou ka konprann relasyon sa yo selon teyori nou jwenn nan
sosyoloji (paegzanp, nan travay filozof-sosyolog Michel Foucault ak

Pierre Bourdieu). Epi nou pral gade ki jan relasyon sa yo (ant pouvwa ak

konesans) vin devlope nan istwa d Ayiti. Apre sa, nou pral gen yon pati

pratik kap pémet nou gade kijan nou ka kraze séten barye—barye
ki pwoteje entere yon ti klas lelit e ki anpeche mas pépla devlope.

Kidonk objektif nou se pou nou kreye yon sistém edikasyon ki va fasilite

anseyman pou tout moun tout bon vre.

Yon revolisyon ki pa ko ateri : elit kont mas pép la
(sétadi : « moun anwo » kont « moun anba »)
Kounye a nou pral rantre nan istwa peyi d Ayiti. Deviz peyia se:
« L’union fait la force » ki vle di « Men anpil, chay pa lou ». Deviz sa a soti
nan revolisyon kite fét nan xviiem syék ann Ayiti, kote neg ak milat,
esklav ak moun lib te mete tét yo ansanm pou yo montre ke tout moun
se moun tout bon vre.

Gen yon liv ki enspire m anpil nan travay sa a. Liv sa a rele : Silencing
the Past : Power and the Production of History (ki vle di : « Kenbe lepase

135



anba dra : Pouvwa enfliyanse jan yo ekri listwa »). Se travay yon koleg
ki rele Michel Rolph Trouillot—Ili mouri two jén, e se yon zanmi mwen
p ap janm bliye. Travay Trouillot sa a enpotan anpil. Li te sevi ak teyori
Michel Foucault.” Trouillot rive fé nou konprann kijan Ayiti se yon
egzanp ki montre kle ki jan fos pouvwa enfliyanse pwodiksyon konesans
sou listwa peyi nou an. Nou menm nou pral montre ki jan fos pouvwa
enfliyanse konesans sou lang nou epi sou jan nou sévi ak li.

Nan listwa peyi d Ayiti, depi nan fen Xxviilem syék te deja gen moun
kitap goumen pou egalite pou tout moun. Nou ka site, paegzanp,
Toussaint Louverture. E poutan, jouk jounen jodia, zafé inegalite sa a
toujou egziste ann Ayiti: pifo Ayisyen toujou ap travay pou zo. Sa vin
paret kle nét apre tranbleman te 12 janvye 2010 la. Jounal Boston Globe
te pale kare sou sa nan yon atik ki te pibliye nan dat 31 janvye 2010 :

Kounye a nou dwe mande si ti elit ki kontwole pifd lajan nan peyi a
pral ede rebati Ayiti epi kreye yon klas mwayen kika vin djanm.

Katreven pousan Ayisyen ap viv nan lamizé pandan gen yon ti ponyen

moun ki kontwole tout richés peyia. Pifo nan ti ponyensaa se milat

ki gen zansét pami blan franse ki te mét plantasyon kann ak plantasyon

kafe nan tan lakoloni anvan Ayiti te vin endepandan nan lane 1804.

Men, se pa sélman pami milat nou jwenn Ayisyen k ap met baryé
devan mas pép la. Se pami tout elit yo—Kkit se milat, kit se nwa, kelkeswa
kote zanset yo soti—nou jwen seten gwoup ki kontinye ap met barye
devan mas pep la. Ayisyen ki pale kreyol sélman, yo konsidere yo kom si
yo enferyé devan Ayisyen ki konn pale franse.

Nou menm Ayisyen, nou byen konprann zafe inegalite nan peyi a. Nou
pale de sa anpil nan kont, nan chante, nan liv. Pa egzanp, gen yon chante
anpil moun konnen kirele « Nég anwo, neg anba » ki mande pou nég
anwo bay nég anba yon chans. Maurice Sixto se yon gwo lodyanseé ayisyen,

2 Men 3 liv enpotan Foucault ekri: Les mots et les choses : une archéologie des sciences
humaines (Paris : Gallimard, 1966). L’archéologie du savoir (Paris: Gallimard, 1969),
Power/knowledge : Selected interviews and other writings (New York : Pantheon, 1980).

136



yon moun kite konn obséve sosyete nou an fen. Sixto te pale anpil de
inegalite sa yo nan lodyans li yo: « Sentaniz », « Lea Kokoye », «Jeneral
Tikok », « Mét Zabelbok », eks.”

Politisyen nan peyia sévi ak koze inegalite saa pou yo regle zafé
pouvwayo. Pa egzanp, Jean-Bertrand Aristide, kise yon ansyen
prezidan, te ekri yon liv ki rele « Tout moun se moun» ki preche kont
inegalite nan sosyete Ayiti a. Michel Martelly ki se nouvo prezidan peyi a
te pale de menm inegalite sa a pandan kanpay prezidansyél li. Li te pale
de goumen ant 2 kan : « entélektyél » kont « vagabon » :

« Se yon bagay istorik k ap fét. Youn veye sou 1ot paske m pa konn si
nou we sa kap pasea: se 2 kan kap goumen la a wi: kan entelektyél
[kont] vagabon. Se 2 kan kap goumen wi. Entelektyél la seli ki kenbe
nou nan sa nou ye la a jodi a, paske mwen menm mwen sezi le m ap
tande radyo pou m we se ti vagabon an kap mande lekdl gratis pou
pep la. Se pa entelektyél la... Se pa ti sezi yo sezi, non. Yo pa t janm
konnen nou t ap rive la. Yo te panse se betiz mwen t ap vin di. Yo te panse
mwen tap vin chante pou yo kou gwo egare. Podjab, yo pa konn anyen.
Yo pa t konnen m te konn pale « franseu » | Yo panse se yo selman ki te
entelektyel . »

(Videyo dokimanté Sweet Micky for

Prezidan).

Ki fé, Michel Martelly te pale sou inegalite ki genyen ant neg anwo ak
neg anba 1é li t ap mande pep la vote pou li. Epi li te sévi ak diferans ant
kreyol ak franse pou li te montre inegalitesaa: pépla pale kreyol
sélman, epi entélektyel yo pale « franseu » tou. Le li di « franseu » olye de
« franse », Martelly ap pase pwononsyasyon franse mawon nan betiz—e
sa se yon pwononsyasyon nou sitou jwenn nan mas peép la, pami moun
ki pa konn pale franse. Men, menm si li menm li konn pale « franseu », se
an kreyol li te fé kanpay li. Kidonk Martelly byen konprann pouvwa
kreyolla kom lang li dwe sévi ak li pou li kominike ak mas pép la.
Kounye a, fok nou konprann kreyol la ka sévi pou edikasyon mas pép la
tou, nan tout nivo lekol ak inivésite nan peyia. Kreyol pale, kreyol
konprann...

3 Rozevel Jean-Baptiste fé yon analiz sou rapo ant kreyol ak franse nan lodyans Maurice
Sixto : « Fenomen Derilis la : ki jan Siksto wé rapo ant lang yo ? » nan Journal of Haitian
Studies (Oktob 2010)

Goumen sou lang nan istwa d Ayiti

ak lot kote sou laté beni depi byen lontan

Gen yon magazen nan Boston ki rele « Revolution Books » ki vle di « Liv
pou revolisyon ». Youn nan mesaj nou we sou vitrin magazen an se yon
afich ki di : « You can’t change the world if you don’t know the basics ». Sa
vle di : Ou pa ka chanje lemonn si ou pa menm konn anyen sou konesans
de baz yo. Deviz sa a enterese nou anpil : se konesans de baz sa yo nou
dwe eseye konprann pou nou rive amelyore edikasyon nan peyi d Ayiti.
Konesans de baz sa yo pral ede nou konprann ki kalite goumen k ap fet
sou do lang kreyol la. Pou ki sa goumen sa yo ap fét ?

Pou nou reponn kesyonsayo, nap fé yon antre nan travay
Pierre Bourdieu sou kondisyon ki pémet pwodiksyon konesans.” Dapre
Bourdieu, pwogre nan konesans mande pou nou byen konprann sou
ki baz konesans sa yo chita. Nan sans sa a, an nou byen analize wol lang
lan kom baryé ki bloke pwogre mas pép la nan istwa peyi d Ayiti epi an
nou analize goumen plizyé gwoup ap mennen pou pouvwa, ni anndan
peyia, ni deyo peyia. Sa va pémet nou dekouvri séten rasin enjistis
sosyal ann Ayiti.

Depi Ayiti fonde an 1804, lang ak edikasyon toujou sévi kom mwayen
pou kreye inegalite sosyal, pou mete yon bann mouna kote nan
sosyete a.” Men, sa se pa yon bagay ki nouvo, e se pa yon bagay ki egziste
ann Ayiti selman. Nan préske tout peyi sou late, lang ak edikasyon se
zouti pou kreye klas lelit, epi lang ak edikasyon ka sévi kom yon baryé
pou anpeche 10t moun rantre nan klas lelitsaa. Se sa sosyolengwis
ki pale angle rele « elite closure ». Sa kivle di: Gen yon elit ki sévi ak
lang yo pale a pou yo mete bon jan barye ant yo menm ak res pép la.°

4 Men yon ti echantiyon liv Pierre Bourdieu : Le sens pratique. Paris : Minuit, 1980. Ce que
parler veut dire : L'économie des échanges linguistiques. Paris : Fayard, 1982. An invitation
to reflexive sociology. Chicago : University of Chicago Press, 1992.

5 Nou ka we pwoblém saa byen nan liv Edner Brutus: Instruction publique en Haiti,
1492-1945 (Port-au-Prince : Imprimerie de I'Etat, 1948) epi nan liv Louis Auguste Joint :
Systéme éducatif et inégalités sociales en Haiti: Le cas des écoles catholiques (Paris,
L’Harmattan, 2006).

6 Se Carol Myers-Scotton ki te entwodui pawdl saa an 1993 nan yon atik ki rele « Elite
closure as a powerful language strategy : the African case » nan International Journal of
the Sociology of Language.

Sa fe plizye syék depi elit yo ap monte barye saa pou yo pa pataje
richeés peyia ak rés pepla. Fok nou di tou ke entelektyel, edikate ak
politisyen jwe yon gran wdl nan konstriksyon barye sa yo. E nou ka we
jan sa te konn fét nan xvém syek & kreyol pa te ko menm pran nesans.
An nou pran egzanp yon lengwis ki rele Antonio de Nebrija ki te viv ann
Espay nan peryod 1441-1522. Se misye kite ekri premye gramé sou
lang panyol. Lé misye te ekri premye gramé sa a an 1492, li te remét ren
I[sabella li. Ren lan te mande li: « Pou kisa nou bezwen yon travay
kon sa ? Mwen deja konn pale panyol. Mwen pa bezwen liv pou aprann
pale panyol. » Nebrija reponn li : « Rén mwen, lang se yon bon jan zouti
pou kolonizasyon vale teren. »' kisa sa vle di ? Sa vle di: Lang se yon
zouti pou konket enperyalis ak pou kreyasyon barye ant dives klas
sosyal. E nou ka wé sa ata nan diskou yon ansyen prezidan franse (1974-
1982) kirele Valéry Giscard d’Estaing. Men sa d’Estaing te di sou
pouvwa ekonomik lang franse a pou kontwole 1ot peyi kise manm
asosiyasyon yo rele « Frankofoni » an :

Pouvwa ekonomik yon peyi ak jan li gaye Kkilti li toupatou se 2 bagay

ki makonnen ansanm. ... Sa vle di: Se pa selman prezans materyél yon

peyi ki kreye wout pou prezans entelektyél li. Men tou, se grasa lang

peyia li rive kreye yon dinamik ekonomik pou mache mondyalla. Se

poutét sa nou dwe toujou ap kore lang franse a, epi gaye Kkilti franse a

toupatou sou late san rete... Se poutet sa kominote lengwistik ak

entelektyel kirele «Frankofoni»a, nou dwe konsidere li kom yon

eleman enpotan nan ajanda politik nou. (Le Monde, 21 avril 1974)

Pawol Giscard d’Estaingsayo eksplike klé kisa Frankofoni ye
tout bon vre : se yon zam k ap sevi enteré ekonomi peyi Lafrans. Misye
bay yon bel leson sou ki jan Frankofoni se yon kokennchenn zam, se yon
bon jan zouti pou fé entere enperyalis peyi Lafrans pike devan. E nou
menn Ayisyen nou dwe byen konprann sa pou nou veye zo nou devan
Frankofoni sa a, pou li pa tounen yon Franko-foli ki pral kraze pwop
entere ekonomik panou. Gen yon ti elit k ap enpoze franse kom lang

prensipal pou edikasyon ak pwogre ekonomik. Epi se yon ti pousantaj
Ayisyen selman ki ka benefisye. Se tout peyi a ki soufri le mas pep la pa
ka sevi ak sel grenn lang li pale a pou li rive jwenn bon jan edikasyon nan
tout domen—soti nan li ak ekri nan lekol prime rive nan syans,
matematik epi tout 10t matyé jis nan lekol segondé epi inivesite.

Premye fraz nan atik nimewo 5 nan konstitisyon peyi d Ayiti deklare :
« Sel lang ki simante tout Ayisyen ansanm, se lang kreyol. » Epi dezyém
frazla di : « Kreyol ak franse, se lang ofisyél Repiblik d Ayiti. » an nou
gade Kkilojik ki ka konekte 2 fraz sayo: Kreyol simante tout Ayisyen.
Men, nou gen 2 lang ofisyel: kreyol ak franse. Nou ka santi chaj
ideyolojik ak presyon politik ki vin kreye ni dezekilib ant 2 fraz sa yo, ni
dezekilib ki egziste ant atik 5la ak pratik lengwistik Leta ak lekol
ann Ayiti : si kreyol se sel grenn lang ki simante tout Ayisyen, ki jan fe se
2 lang ki ofisyel (kreyol ak franse) menm si majorite pepla pa pale
franse ? E pou ki sa se franse ki plis sévi ni nan biwo Leta, ni nan tribinal,
ni nan lekol ak inivesite, eks. ? E pou ki sa gouvénman ayisyen an mande
pou se franse, olye de kreyol, ki pou sevi kom dezyem lang ofisyél nan
CARICOM a kote angle?8 E poutan gen plis moun ki pale kreyol pase franse
toupatou nan Antiy yo. Sa se anpil kesyon ki merite repons. Men, nou
p ap rete sou sa.

Kounye a gen yon lot atik ki enteresan tou pou travay nap fe sou
kesyon «EPT» (Edikasyon pou tout moun). Se atik 32-2 nan
Konstitisyon an ki di: « Premye travay Leta ak moun ki alatét chak zon
peyi a, se fe yon jan pou tout moun rive al lekol. » Leé nou sonje ke sél
lang tout Ayisyen pale se kreyol (selon atik 5 lan), nou weé konklizyon an
klé : si travay Letaa se fé tout moun al lekdl, epi si tout moun pale
kreyol, enben fok lekol sévi ak kreyol nét ale. Men, malgre konstitisyon,
malgre lalwa, malgre reyalite peyi a, sa pa ko janm fét. Sa fé m sonje yon
pwoveb ki di « Konstitisyon se papye, bayonét se fé. »

8 http://wwwe.alterpresse.org/spip.php?article14007

140



« Konstitisyon se papye, bayonét se fé » :

Yon Plan Operasyonéel ki pa ka opere

An nou konpare papye konstitisyon an ak bout fe reyalite a. Men yon
premye bout fé : Gen apepre ant 3 ak 10 % moun ann Ayiti ki pale franse
san pwoblem, pandan tout popilasyon an net pale kreyol. Kreyol ak
franse se 2 lang diferan, kwak nan sikonstans istorik ki konsene yo,
youn an rapo ak lot. sa yon ti jan tankou rapo franse ak laten. Pifo mo
kreyol Ayitia ak anpil model fraz soti nan franse. Men, modeél son,
sentaks ak sans konn diferan, bon jan diferan, nan anpil kontéks. Epi tou,
nan kreyol nou an, nou jwenn enfliyans lang yo pale nan zon Nije-Kongo
ann Afrik. Moun ki pale kreyol sélman ka konprann ti moso franse
malman, epi moun ki pale franse selman ka konprann ti moso kreyol
malman. Ki f&, franse kom lang pou enstwi elév lekol ann Ayiti, se tankou
yon baryeé ki klete nan figi pifo Ayisyen. An jeneral, konesans transmet
pi byen 1€ ni etidyan ni pwofesé sevi ak yon lang ki rele yo « ché met che
metrés ». Kanta metdd modén pou aprantisaj aktif nan syans ak
matematik, yo mande pou etidyan yo sevi ak bon sans yo pou yo f& anpil
rezonnman ak anpil brase lide pandan y ap rezoud pwoblém pratik pou
yo bati pwodp konesans pa yo. Aktivite pratik sa yo pa fouti reyisi nan yon
lang ke etidyan yo pa konnen byen.

An nou kwaze reyalite lengwistik sa a ak yon 1ot bout fé : yonn nan
aktivite yo fe nan lekol ak inivesite nan peyi a, se anseye elev AN franse.
Nan pifdo ka, yo pa menm montre elévyo pale franse. Yo selman
montre yo AN franse : yo montre yo an franse menm le yo pa konn pale
franse pyes, menm le y ap viv nan kominote kote pésonn pa pale franse.
Epi tou, yo ba yo kokennchenn egzamen an franse. Ki f&, pifo elév yo ap
redi di pou yo eseye aprann nan yon lang yo pa menm konnen, epi yo
dwe pran egzamen yo nan lang sa a—yon lang yo pa ko rive konnen
byen. Enben, elév yo oblije aprann leson yo pa k¢, san yo pa konprann, e
se kon sa pifdo ladan yo pa ka pase egzamen an franse sa yo. Se yon
sistem ki oblije baze sou memorizasyon, sou aprann pa ké—Kkote tet
elev yo tounen tankou yon sak y ap boure ak pawdl an franse ki p ap sevi
elev yo nan lavi yo, pawol an franse ki p ap janm ka sévi elev yo pou yo
rezoud pwoblém nan kominote yo. E poutan, peyi a chaje ak pwoblem

pou nou rezoud. Nou pa dwe gaspiye enéji nou nan pawol ki pa ka bati
konesans ke nou ka mete an pratik nan lavi nou.

Te gen yon refom ki te rele Refom Bernard’ ki te fét nan ane 1979 e
ki te gen twa gwo objektif. Premye objektif la se ankouraje lekol sévi ak
lang kreyol kom yon lang «tranzisyon» pou anseye elevyo le yo
komanse nan lekol primé. Dezyém objektif la se travese nan ekri franse
apre elév yo fin aprann li ak ekri an kreyol. Objektif final la se kreye yon
peyi kibileng kote tout moun pale kreyol ak franse fen. Nou jwenn
menm objektifsayo nan Plan Operasyonel 2010-2015 Ministe
Edikasyon Nasyonal 1a.'” Plan Operasyonél saa vle pou peyia tounen
yon peyi bileng—sa vle di: yon peyi kote tout moun pale kreyol ak
franse fen.

Objektif « bilengwis ekilibre » saa (pou tout Ayisyen ta vin maton
nan kreyol ak franse) se yon objektif ki enterese m anpil kom lengwis.
Ki « operasyon » gouvenman an pral devlope pou li fé tout Ayisyen vin
pale franse nan menm nivo yo deja pale kreyol ? Kisa gouvéenman an
deja fe pou li vreman mete kreyol ak franse nan menm nivo aloske
majorite sa ki pibliye nan MENFP ak nan 10t biwo Leta se an franse selman
yo pibliye ? Piblikasyon sa yo pa « eKkilibre » ditou nan zafe bileng lan.
Kife, Leta pa pratike sa lap preche ni nan Refdom Bernard, ni nan
Konstitisyon an, ni nan Plan Operasyonélla. Nou nan yon sitiyasyon
dezekilibre kote ekip MENFP a (ak pifo biwo Leta) ki deja gen bon jan
konesans lengwistik ak 10t resous nan men yo pou yo pratike yon
« bilengwis ekilibre » pa ko janm gen volonte pouyo aplike
bilengwis sa a nan pwop aksyon pa yo. Pale ak fé se 2! E poutan Plan
Operasyonél la deklare pou mas pep la vin bileng. Men, eske sa posib
pandan pép la ap benyen nan kreyol selman e pifo mas pépla pa gen
mwayen pou yo jwenn bon pwofese ak bon materyél pou yo rive aprann
franse ? Se kon sa « Plan Operasyonel » ak pratik lengwistik Leta ak lot
moun ki « anwo » yo voye yon mesaj klé bay paran ak pwofese pami
moun « anba » yo : pou moun anba yo rive moun tout bon, yo dwe kouri

9 Non minis Edikasyon Nasyonal nan epok la.
10 http://www.eduhaiti.gouv.ht/plan operationnel.html

aprann franse sou ban lekol—nenpot ki kalite franse—menm si yo p ap
janm ka rive vin maton ni nan lekti, ni nan ekriti, ni nan syans, ni nan
matematik! Sa vle di: pifd Ayisyen ale lekol pou yo redi aprann pale
franse menm si yo pa rive aprann anyen ki ka itil yo nan lavi. Ala yon
gaspiyaj !

Men sa ki pi réd: Objektif « bilengwis ekilibre » saa pa ka reyalize
nan kondisyon peyia yelaa: Pa gen okenn gwoup kretyen vivan sou
late beni ki ka aprann yon lang si yo pa ka ni benyen nan lang lan, ni
jwenn bon pwofesé ki pale lang lan byen oswa bon materyél pou yo
aprann lang lan. An tou ka, yo pa te janm vreman mete Refom Bernard a
ann aplikasyon, e yo pa ko janm kreye kondisyon pou tout Ayisyen ka
pale kreyol ak franse nan menm nivo. Nan ka Refom Bernard a, yo te
planifye yon refom, epi menm moun ki te genyen pou te mete li an plas
yo, yo te sabote li tout jan, depi 1& li te kdomanse. Sa f& pa te gen okenn
chans pou refomsaa te reyisi.11 Jis jounen jodi a, edikasyon pou tout
moun (« EPT ») pa ko janm egziste ann Ayiti.

Nan Plan Operasyoneél 2010-2015 lan, 16t objektif yo se : kreyasyon
sant pou preskolé ; lekol pou tout timoun ; yon nouvo segondé ; yon
ministé pou anséyman siperye, rechech epi inovasyon ; refom Inivesite
Leta Ayiti ; kreyasyon inivesite piblik nan pwovens yo ; eks. Tou sa se
objektif ki nesesé pou devlopman peyi a. Men, sa difisil pou mwen we
ki jan tout objektif sa yo ka reyalize pandan majorite kay nan peyia pa
gen ni kouran, ni dlo, pandan majorite popilasyon an pa ko rive jwenn ni
bon lekol, ni bon bibliyotek, ni bon pwofesé pou okenn matyé (ale we
pou franse), eks. E poutan, tout priyorite sa yo se priyorite ki pi enpotan
pase « bilengwis ekilibre » nan kreyol ak franse : fok tout Ayisyen ka
aprann li ak ekri kom sa dwa, pou yo vin metrize fondasyon syans ak
matematik, eks. Fok anséyman syans ak matematik fét yon jan pou
etidyan yo ka rive bati konesans solid ki koresponn ak bezwen pratik yo.

11 Hadjaj, Bernard (2000) unesco Monograph : Education for All in Haiti Over the Last 20
Years : Assessment and Perspectives.
http://unesdoc.unesco.org/images/0013/001363/136393e.pdf

Konesans sa yo dwe bati ak « sel lang ki simante tout Ayisyen ansanm ».
Se kon sa nou menm nan MIT nou te deside kreye yon « Inisyativ MIT-
AYITI » pou nou antre nan konbit ak MENFP, inivésite ak lekol ann Ayiti
ansanm ak tout 1ot enstitisyon ak kominote (NGO, paran, etidyan, eks.)
k ap travay pou amelyore edikasyon nan peyi a.

Plan Operasyoneél ki posib la se yon plan ki dwe sévi ak youn nan pi
gwo resous peyia genyen: lang kreyolla kise yon lang tout
popilasyon an pale. Sa se yon gwo avantaj anpil 1ot peyi pa genyen. Se
yon avantaj kita dwe sévi pou fe tout popilasyon an vin maton nan
konpetans ki nan fondasyon edikasyon : li, ekri, syans, matematik, eks.

« Yon lekol tét anba nan yon peyi tét anba »

Kounye a nou pral pran yon egzanp byen rapid sou pwoblem ki genyen
le nap fe lekol an franse pou timoun ki pa menm pale franse. E tre
souvan, ata pwofese yo pa alez an franse.

Sa se yon sitiyasyon mwen te obséve ak 2 je m an 2011 nan yon lekol
Leta nan Lagonav. Nan yon klas 3em ane lekol fondamantal, pwofese a
ekri yon ti devwa sou syans natirél kote elévyo gen chwa ant plizye
repons. Men sa nou weé sou tablo a, an franse : « Qu’est-ce qu'un arbre ?
Les arbres sont des: a) étres vivants; b) étres non vivants; c) étres
passedant des pieds. »

Nou ka poze tét nou kesyon ki kote pwofese a soti avek pawol « étres
passedant des pieds » saa ? « Passedant » se pa yon mo franse. Genlé se
yon eré pwofeséa fe le li te vle ekri « possédant». Men, kote « des
pieds » saa soti ? Pou kisaakote «vivants» epi «non vivants », nou
jwenn « [possédant] des pieds » ki vle di « ki gen pye » ?

Esplikasyon an senp. An franse, leé yo di «un oranger », an kreyol nou
di « yon pye zoranj ». An franse, lé yo di « un bananier », an kreyol nou di
« yon pye bannann ». Epi, mo kreyol ki koresponn ak mo franse « arbre »
se « pye bwa ». Ki fé, pou pwofesé a se ka yon bagay ndmal pou li mande
elevyo eéske yodefini yon «arbre» kom yon bagay kigen pye
(« possédant des pieds »).

An nou analize reyaksyon yon elev ki bay repons B a: yon « arbre »
se yon « étre non vivant ». Mwen te nan klas la, m al mande elévla: « Yon
pye bwa, eskelap viv oubyen eéskelipap viv?» Elév lareflechi, epi

lidi: « Yon pye zoranj, li bay zoranj, li bay féy, li mouri, li grandi. Enben,
l ap viv. » Donk elév la konprann ki jan yon pye bwa se yon bagay k ap
viv. Nou we ki jan elev la byen konnen ki repons ki korek. Men, pou ki sa
li te chwazi repons ki te di ke yon pye bwa se yon « étre non vivant » ?
Enben, se dwe paske an kreyol nou jwenn espresyon « kretyen vivan »
ki vle di « moun ». Lé kon sa, ki sa elév la fe ? Li fé yon koneksyon nan tet
li ant pawdl « kretyen vivan » an ak pawol « moun » lan. Yon pye bwa se
pa yon moun, se pa yon kretyen vivan. Donk li bay yon repons
ki lojik pou li selon konesans pawol « kretyen vivan » an: yon pye bwa
se pa yon « étre vivant ». Repons elév la baze sou konesans lang kreyol
ki nan tétli a. Li pa konnen ke an franse mo « vivant » an ka sevi pou pye
bwa tou. Sa se nomal: elévsaa se yon timoun ki pale kreydl sélman
lakay li, se yon timoun k ap viv nan yon kominote kote pifd moun pale
kreyol selman, yon kominote kote mo « vivan » an sévi pou dekri moun,
li pa sevi pou dekri pye bwa.

Ki sa nou we ? Nou we kit pwofesé yo kit elév yo, yo sévi ak konesans
yo genyen nan lang yo pale a lé pou yo ni bay devwa ni reponn devwa,
menm si travay la ap fét nan lang franse. Se sa ki fe koleg nou Yves
Dejean analize pwoblém sa a nan yon liv ki rele « Yon lekdl tet anba, nan
yon peyi tét anba». Se yon kokennchenn liv ankreyol sou
pwoblém sayo. Nan livsaa, Dejean fé 2 remak kitré enpotan nan
refleksyon nap fe ansanmlaa. Premyéman, l&¢ nou gade peyi
ki endepandan depi plis pase 100 lane, Ayiti se youn nan ra peyi kote
gen yon grenn lang tout sitwayen pale, epi lekol pa sevi ak lang sa a kom
lang prensipal pou anséyman epi pou egzamen. Sitiyasyon sa a vin kreye
yon baryé ki anpeche elev yo fé pwogre, ki fé yo pa fouti jwenn bon jan
edikasyon.12 Dezyémman, Yves Dejean remake kouman fason yo sévi ak
lang franse nan lekol ann Ayiti bloke devlopman peyi a.

12 N ap jwenn plis enfomasyon sou pwoblém sa a nan yon dokiman UNESCO ki rele «World
Data on Education. Haiti » :

http://www.ibe.unesco.org/fileadmin/user upload/archive/Countries/WDE /2006 /LATI
N_AMERICA and the CARIBBEAN/Haiti/Haiti.pdf

Batisté lang kreyol ann Ayiti ka esplike vye prejije kont
kreyol

Ki jan pou nou rezoud pwoblém sa a ? Ki jan pou nou fé pwogrée ? Ki jan
pou nou mete pi bon lekol nan peyi a ? Kijan pou etidyan nou yo vin pi
maton pou yo ka rezoud pwoblém peyia ? Kijan pou peyia vin pi bon
pou tout moun ?

Pou nou konprann pwoblem sa yo pi byen, nou pral suiv pawdl Pierre
Bourdieu ak Michel Foucault. Se kon sa nou pral chache konesans de baz
pou nou we kouman pou nou fé pwogre. Se kon sa nou pral gade batiste
lang kreyol la. Sa enpotan pou nou sonje ki jan lang kreyol la se youn nan
rezilta kolonizasyon ak komes esklav ann Ayiti. Pwojé enperyalis sa yo
te vin mete lang ewopeyen, lang amerendyen ak lang afriken yo an
kontak. Se nan xvivem ak xviivemsyek kreyol premye parét kom yon
nouvo lang nan Sendomeng nantan lakoloni. Chapant lang kreyol
ayisyen an soti nan kontak pami dyalek franse avek lang afriken ki te soti
nan zon Afrik de Lweés ak Afrik Santral. Se anbisyon ekonomik ki te fé
Ewopeyen yo konsidere Amerendyen ak Afriken yo pi ba pase yo.
Ewopeyen te deklare Afriken ak Amerendyen pa te moun toutbon.
Deklarasyon sa a se pou yo te ka jistifye esklavaj sou plan moral ak sou
plan entélektyél. Nan menm epoksaa, Ewopeyen te deklare ke sévo
moun enferyé se sévo ki kokobe, epi yo di ke se sevo kokobe sa yo ki fé
moun sayo pale lang ki kokobe (séetadi: lang kienferye). Se kon sa
prejije kont kreyol vin devlope tankou yon konsekans misyon komesyal
Ewop te mete sou pye ann Afrik epi ann Amerik."” Men, eske prejije sa yo
ka vreman fe kreyol tounen yon lang enferye devan lot lang tankou
franse oubyen angle ?

Sou kesyon sa a gen sa yo rele diskou dominan. Diskou dominan an se
diskou yon kategori moun « anwo », moun ki gen plis vwa pase 10t, moun
ki gen plis otorite pase lot... Nou pral jis site kék pawol ki soti nan bouch
séten zotobre ki te panse yo maton sou kesyon lang ak istwa d Ayiti—kit
se Ayisyen, kit se etranje. Nou gen Anténor Firmin, antwopolog ayisyen,
ki se yon poto mitan nan etid sou Ayiti. Li te pibliye yon livan 1885
ki rele « De I'égalité des races humaines », kote li te vle pwouve ke nwa ak

13 Mwen bay plis detay sou vye prejije sayo nan yon atik mwen te pibliye an 2005 :
« Linguists’ most dangerous myth. The fallacy of Creole Exceptionalism » nan revi
Language in Society.

blan egal ego sou plan entélektyél. E poutan, selon Patrick-Bellegarde
Smith,'* Firmin te panse se franse kipou fe Ayisyen vin devlope
entelektyélman, pou yo vin egal ego ak blan franse. Li te di pa gen pi bon
zouti pase lang franse pou ede yon Ayisyen ki vle devlope mantalman. Sa
vle di : Tout Ayisyen ki pale kreyol sélman pa ka egal ak Franse. Ala vye
rezonnman nan yon liv sou « egalite » ant blan ak nwa ! Apre sa, nou gen
Aimé Césaire, ekriven matinike, ki te di menm vye kalite pawol sa yo
kont kreyol. Aimé Cesaire te ekri yon bel diskou kont kolonyalis. Men, se
menm Aimé Césaire sa a ki te di : « Youn nan rezon ki fé Matinik gen reta
nan Kkilti li, se akoz nivo kreydl li a. Lang kreyol la toujou rete nan yon
etap devlopman brid sou kou. Li pa ka sevi pou esplike lide ki abstre. »
Gen yon lot save ayisyen ki rele Hénock Trouillot ki te di : « [Kreyol]
féemen tét li nan chapant ki etwat epi kilimite. ... Otograf li pa fikse,
sentaks li pa fikse. » Li te ekri sa nan yon liv li te pibliye an 1980 : « Les
limites du créole dans notre enseignement ». E poutan, Hénock Trouillot
se tonton Michel Rolph Trouillot ki te pibliye, an 1977, yon bél liv sou
istwa d Ayiti an kreyol : « Ti dife boule sou istwa d Ayiti ». Liv Michel
Rolph Trouillot sa a, ansanm ak tout 1ot travay ki te deja fet an kreyol, te
deja byen montre ki jan chapant kreyol la djanm—Ii pa ni « etwat », ni
«limite ». Epi,an 1980, Hénock Trouillot, kom gwo istoryen, te dwe
konnen te gen yon evenman istorik ki te fét anvan piblikasyon liv li an :
an 1980, te deja gen yon otograf ofisyél kreyol. Leta ayisyen te « fikse »
otograf kreyolla an 1979. Yon 16t moun nou dwe site se Raphaél
Confiant, yon lot moun Matinik ki ekri anpil liv an kreyol matiniké e
ki resevwa plizye gwo pri pou liv li yo. Confiant ekri yon liv ki rele Eau de
café (ki vle di « Dlo kafe ») kote gen yon pesonaj ki di : « [N]Jou ka amize
nou ak Kreyol la, nou ka sevi ave | pou nou di sa yon fi gen nan ke li, epi
nou ka apresye kek ti odyans tankou kek fri ki ra e ki bon nan bouch. »
Kidonk, lang kreyol nan Matinik se yon bél zam pou file fanm ! Epi nan
yon entévyou li te bay nan jounal Chronicle of Higher Education an 2000,

14 In the shadow of powers: Dantés Bellegarde in Haitian social thought. Atlantic
Highlands, NJ : Humanities Press, 1985.

Confiant te di: « Pwoblem kreyol se paske ou ann afé ak yon lang kote
ou pa ka fé refleksyon ki abstre... » Si pawol sa a te bon pawol, mwen pa
ta ka mennen refleksyon n ap fé la a nan atik sa a an kreyol. Tet chaje...

Gen anpil 1ot moun ki panse kon sa. N ap rete sou Lesly Manigat pou
nou pa site twop egzanp. Lesly Manigat se yon gwo istoryen Kite
prezidan Ayiti. An 2010, misye te di nan yon diskou li te bay nan
Inivesite Leta d Ayiti : « Kreyol se pa sélman yon limitasyon. Men, se yon
enfimite. » Sa vle di kreyol se yon lang ki kokobe, selon Manigat.15 Fom
diskou dominan sa yo egziste depi syék, menm pami lengwis yo. Sa fé
nou sonje koleg nou Félix Prudent, yon lengwis matinike, ki ekri yon liv
kirele Des baragouins ala langue antillaise : Analyse historique et
sociolinguistique du discours sur le créole (1980) ki se yon bél analiz sou
yon dividal vye lide sou lang kreyol yo. Nan liv sa a, Prudent te analize
fenomen li te rele « minoration linguistique » kote divés savan ap bay
kreyol kout lang pou yo gaye prejije kont lang lan. Se prejije sa yo nou te
deja wé nan pawol Anténor Firmin, Hénock Trouillot, Aimé Césaire,
Ralph Confiant, Lesly Manigat. Prejije sa yo toujou ap gaye nan sa moun
ap ekri sou kreyol.

Nou ka pran 2-3 1ot egzanp kreyolis k ap bay lang kreyol la kout lang.
An 1872, Saint Quentin te ekri sou lang kreyol yo palean Giyan :
« [Lang sa a] pa mande moun ki manke entelijans pou yo fe gran efo ak
S&vo yo ».'® Bickerton se yon lot Kreyolis ki bay kreyol kout lang. Dapreé
misye, « lang kreyol yo se fosil lengwistik nou tap chache a... se tankou
sa Galapagos reprezante pou Darwin ». Sa vle di ke lang kreyol se lang
kianba net parapo ak lot lang—yo pa ko devlope tankou lang
Ewopeyen yo. Bickerton te di sa nan yon atik ki te parét nan Newsweek
an 1982. Gen Albert Valdman tou anpil moun ka konnen. Li fé bél travay

15 Lemete Zephyr te fé yon kritik pawol sa a nan yon atik li ki te paret nan liv Entre
refondation et reconstruction : Les problématiques de l'avenir post-sismique d’Haiti. Se
Wilson Dorlus ki te pibliye liv sa a an 2011 nan Editions de I'Université d’Etat d’Haiti. Epi
Suze Mathieu te reponn Manigat nan Le Nouvelliste: « Yon lét tou louvri pou Mesye
Vernet Henry Rekte Inivésite Leta Ayisyen » (21-22 out 2010).

16 Saint-Quentin, Alfred de (1872 [1989]). Introduction a l'histoire de Cayenne..., with
Etude sur la grammaire créole by Auguste de Saint-Quentin. Antibes : J. Marchand. 2nd
ed., Cayenne : Comité de la culture, de I'éducation et de 'environnement, Région Guyane.

sou grame kreyol ak diksyoné kreyol. Men, misye te di kon sa: « Lang
kreyol kit yo vle kit yo pa vle, yo fét pou yo fonn nan gran lang yo nan
yon  manev  Kkirele dekreyolizasyon. » Nan senaryo sa a,
« dekreyolization » se yon pwosesis ki ka rive koze «lanmd yon lang
kreyol » 1& kreyolsaa pedi tout Kkarakteristik «kreyol»li. Selon
Valdman, paske kreyol pa ko lang ase pou li rete djanm akote franse, | ap
vin fonn nan franse le li gen pou li evolye akote franse—tankou
ann Ayiti.17

Pawol sa yo se voye monte. Anpil nan lang kreyol yo jwenn orijin yo
nan trafik esklav epi trafik komés. E se kon sa kreyol te vin parét kom si
se yon lang ki melanje plizyé lang an menm tan. Antouka, nou ka
montre kijan tout lang se « lang melanje » yo ye. Mwen deja fé plizye
rechéch kote mwen montre kijan vokabilé angle se yon vré melanj
li ye—melanj lang jémanik, franse, laten, eks. Epi tou, vokabile angle pi
melanje pase vokabilé kreyodl ayisyen. Nan kondisyon saa, angle pi
« kreyol » pase krey(‘)l.18

Lé nou aplike teyori Bourdieu ansanm ak teyori Foucault yo (sou jan
chache pouvwa ak chache konesans se 2 bagay ki makonnen ansanm),
nou ka rive konprann baz istorik tout vye prejije nou jwenn kont kreyol.
Prejije sa yo toujou vle mete kreyol kom yon lang ki kokobe devan franse
ak 1ot lang yo rele « lang enténasyonal ». Prejije sa yo fé anpil moun kwe
kreyol se lang kipa ka sévi pou bagay serye tankou lekol, Leta,
lajistis, eks. Baz istorik vye prejije sa yo se anbisyon ekonomik peyi ki te
kolonize nou yo : pou Ewopeyen te malmennen esklav yo san remo, yo te
oblije fé tout moun kwe ke moun nwa peyi d Afrik yo pa te moun
tout bon. Epi, se kom si Afriken yo pa te moun, se kom si yo pa te ka pale
bel lang tankou franse, yo selman te ka pale kreyol. Epi, se kom si kreyol
se move franse, franse kifin mawon nét. Se kom si Kreyol pa
lang tout bon. E kdm Ewopeyen yo te vle kwe Afriken yo pa te moun
tout bon, yo te bay tét yo tout dwa pou yo te «sivilize » Afriken yo,
esplwate yo, maspinen yo, fé yo tounen esklav pou peyi Ewop yo vin pi
rich, eks.

17 «Le cycle vital créole etla standardisation du créole haitien.» Etudes
créoles 10(2), 1987.

18 N ap jwenn plis detay sou analiz sa a nan plizye atik ki sou sit enténét mwen :
http://mitedu/degraff

Apre lendependans ann Ayiti, vin gen yon elit lokal (yon ti ponyen
milat ak nwa) ki vin ranplase blan franse yo, e ki vin sévi ak franse kom
baryé pou yo asire dominasyon payo sou mas pepla. E se konsa
yo menm tou yo vin gaye yon paket vye prejije kont kreyol pou eseye fé
mas peép la ret « nan plas li ». Se kon sa paket vye prejije ki te deja egziste
nan tan lakoloni kont kreyol vin gaye pi réd toujou apre lendepandans.

Prejije sayo te vin antre nan konsyans anpil moun nan tout klas
sosyal ann Ayiti, ata pami mas pep la. Se kon sa moun sa yo menm (ki
pami « moun anba» yo) te vin konsidere tét yo komkwa yo enferye
devan moun elit yo (« moun anwo » yo) paske moun anba yo pa rive pale
franse. Se kom si se entelijan elit la pi entelijan ki fé yo rive pale franse.
Men, sa se manti : rezon ki fé timoun elit yo rive pale franse, se paske yo
leve nan kay kote yo tande franse k ap pale tout lajounen ; epi tou, yo
jwenn bon pwofesé franse nan bon lekol ki ka montre yo bon franse.
Timoun nan mas pép la, yo pa jwenn ni youn ni 1ot pou yo rive aprann
franse : yo pa jwenn bon franse lakay yo e yo pa jwenn bon franse nan
lekol yo. Se selman yon ti kantite tou piti pami mas pép la ki janm rive
pale franse, le yo gen yon ti chans pou yo jwenn bon pwofese epi yo gen
kokennchenn talan pou yo aprann lang (se sélman yon ti ponyen kretyen
vivan ki ka gen talan sa a). Se pa sot yo sot ki fe majorite pép la pa ka
pale franse: yo pa pale franse paske pifdo moun nan kominote yo se
kreyol selman yo pale tout bon, ata pwofesé lekdl yo. Menm timoun
pep sa yo, lé yo rive Miyami oswa Nouyok oswa Boston, yo aprann angle
kou rat paske y ap viv e y ap laye maten-midi-swa nan kominote kote yo
tande angle k ap pale tout lasentjounen.

Edikasyon pou tout moun—tout bon vre—

ak yon plan ki vreman « operasyonél »

An nou note kek efo k ap fet pou eseye chanje sitiyasyon an. Youn nan pi
gwo efd gouvénman ap fé se « Programme de Scolarisation Universelle
Gratuite et Obligatoire (PSUGO) ». Pwogram sa a komanse an 2011 e li
ta vle pou li voye 1 500 000 timoun lekol gratis lekol soti nan 1e ane rive
nan 6ém ane. Sa se yon pwojeé kle k ap eseye enplemante Atik 32 nan
Konstitisyon 1987 la. E nou dwe aplodi yon efo kon sa. Men, nou dwe

mande tou: Eske pwogram sa yo ka pote solisyon pou pwoblém lang ak
pwoblém nan métod aprantisaj nan lekol ann Ayiti? Eske yo ka, vreman
vre, amelyore edikasyor} ke timoun sa yo pral jwenn le yo rive chita sou
ban lekol gratis sa yo? Eske pwogram obligatwa sa yo ap rive kraze
baryeé lang ki bloke reyalizasyon EPT depi lontan nan peyi a ? Barye lang
ak barye metod pa selman egziste nan ane fondamantal lekol prime.
Baryeé sa yo chita tou patou nan sistem edikasyon nan peyi d Ayiti—soti
nan jadendanfan rive nan iniveésite.

An nou gade plizyé dokiman ke yo ekri apre tranblemann te ki te pase
ann Ayiti an 2010 la. Nan dokiman sa yo, yo pale de jan edikasyon dwe
ede nan diminye inegalite sosyal, fé pwomosyon vale Kkiltirel ak
patrimwan peyi a. Nan Plan Operasyonél 2010-2015 lan, gouvéenman an
deklare yon objektif « bilengwis ekilibre » pou tout peyi a vin maton nan
franse ak kreyol. Men, an nou sonje pwovéb kidi: « Konstitisyon se
papye bayonét se fe ». Oswa: « Pale ak f&, se 2 bagay diferan ». Pou
rezon sayo,an nou mande: Kisa kap fet toutbon nan koze redui
inegalite sosyal ann Ayiti ? Ki jan yon ti peyi pov tankou Ayiti kote 90 %
moun pale kreyol sélman ka vin yon peyi kote tout moun pale 2 lang kou
rat?

Malerezman, malgre tout bél pawol k ap pale sou kreyol kom sél lang
ki simante tout Ayisyen (atik 5 nan konstitisyon an), malgre tout 16t bel
pawol nan divés plan pou rebati peyi a, malgre bél pawol nan dives bel
atik k ap pibliye sou sévi ak patrimwan nasyonal nou nan edikasyon, yo
kontinye ap anseye timoun toupatou an franse ann Ayiti (nenpot
ki kalite franse !) menm le timoun yo pa konn pale franse, menm le ata
pwofesé yo pa konn pale franse, e menm lé yo pa janm ka rive montre
timoun sayo pale franse pyes. Nan plizye lokalite, elev kap pran
egzamen setifika oswa bakaloreya tré souvan pa rive jwenn egzamen yo
an kreyol. E menm le timoun yo rive jwenn egzamen an kreyol, genyen
ladan yo ki prefere pran egzamenyo an franse paske téksyo te
memorize pou egzamen yo, se an franse yo te ye (tré souvan, elév yo pa
jwenn liv an kreyol, sitou pou syans ak matematik nan nivo avanse). Tre

souvan, sél egzamen ke yo ka fe an kreyol se egzamen sou kreydl la. Pou
tout 10t egzamen yo, pifo etidyan yo voye « pa ké » monte, an franse.

Epi elev lekol k ap pale kreyol kontinye ap pran senbol'’ 1e yo pale
kreyol nan klas yo—esepte lé yo nan klas kap montre yo li ak ekri
an kreyol. Ki fé, se yon sistém ki bloke ladrés ak kreyativite timoun yo.
Epi gen de rechech enpodtan ki montre ki jan sou 10 timoun ki antre lekol
nan premye ane lekol fondamantal, se selman yon grenn (setadi: 10 %)
k ap rive fini lekol. Epi sa k enteresan an séke 10 % sa a se apepré menm
pousantaj timoun ki pale franse ann Ayiti.20 Baryé lang sa a, nou byen
konnen ke li se youn nan rezon sou-devlopman ann Ayiti menm jan ak
nan anpil 1ot peyi ki nan menm sitiyasyon sa a kote yo pa sevi ak lang
mas pep la nan lekol peyi a. Gen yon edikate ki rele Stephen Walter ki fé
yon gwo etid ki montre gen yon koneksyon direk ant peyi ki pa ko rive
devlope ak peyi kote lang nasyonal la se pa lang prensipal lekol yo.21

Kounye a, an nou travése nan domen pratik, jan nou te anonse nan
komansman atik la. N ap kdmanse pati sa a avék kék egzanp pwogram
ki gen pou wé ak EPT tout bon vre—nan « Edikasyon pou tout moun »,
pou tout moun toutbon vre, san barye lang. Malerezman, anpil nan
pwogram sa yo pa ko rive jwenn apui nan men gouvénman peyi d Ayiti.
Sa kle, egzanp sa yo p ap rive gaye nan tout kwen peyi a si gouvenman an
pa ba yo apui.

Premye egzanp nap pranan se yon pwogram kap fét nan Lekol
Kominote Matenwa (LKM) kinan zile Lagonav ann Ayiti—yon lekol
Abner Sauveur ak Chris Low te fonde an 1996. Lekol la gen 240 elév soti
nan preskolé rive nan 9¢m ane lekol fondamantal. Men youn nan prensip
ki enpotan nan LKM : timoun yo aprann li ak ekri nan lang manman yo

19 Senbol oubyen jeton se yon bagay ke anseyanyo remét elév pou imilye yo lé yo
bare yo k ap pale kreyol nan lekol. Se yon zouti pou represyon. Bagay sa a toujou egziste
non plizye lekol ann Ayiti malgre tout efo k ap fét pou kreyol sévi nan lekol.

20 Yves Dejean (2010) « Creole and education in Haiti » nan The Haitian Creole Language :
History, Structure, Use, and Education. Se Arthur Spears ak Carole M. Berotte Joseph ki pibliye
liv sa a (Lexington Books/Rowman & Littlefield, Lanham, MD)

21 Stephen Walter: «The language of instruction issue: Framingan empirical
perspective» nan Handbook of Educational Linguistics (Blackwell Publishers, 2008). Yon
lot travay ki montre sa se yon atik Benjamin te pibliyean 2012: «French and
underdevlopment, Haitian Creole and devlopment: Educational language policy
problems and solutions in Haiti » nan Journal of Pidgin and Creole Languages, 27 (2):
255-302.

ki se kreyol. Yo kdmanse tande franse oral depi nan 1¢ ane. E se sélman
nan 3®m ane yo komanse nan li ak ekri franse.

Lé nou mezire rezilta esperyans LKM lan, nou wé timoun sa yo bay pi
bon rannman pase timoun ki nan divés 1ot lekol toupatou ann Ayiti. Pa
egzanp : Nan LKM, timoun ki nan 3®mane yo, yo rive li 60 mo an kreyol
pa minit an mwayen, tandiske nan yon etid ki te fét nan yon pwoje Bank
Mondyal, timoun nan 3¢maneyo te rive li sélman 23 mo pa minit
an mwayen—Kit se an kreyol, kit se an franse.”” Rezilta LKM yo enteresan
anpil paske yo montre pouvwa lang kreyol la nan aprantisaj li ak ekri
pou timoun Kipale kreyol selman. Timoun sayo aprann pibyen lé
aprantisaj la fét an kreyol. Rezilta sa yo konfime sa divés espesyalis nan
edikasyon ak lengwistik toujou ap di nou depi lontan : lang natif-natal
elev yo se pi bon zouti pou edikasyon yo.23

Prensip pou timoun yo aprann li ak ekri an kreyol sélman le yo
komanse lekdl, sa pa ka anpeche timoun sa yo aprann franse oswa angle
oswa panyol apre sa. O kontre, yon timoun gen yon grenn chans pou li
aprann li ak ekri. L& timoun sa a kdmanse aprann li ak ekri, si li ka sevi
aveék lang manman |, I ap ka aprann teknik pou li ak ekri pi byen pase si li
t ap aprann nan yon lang li pa konnen. Sa se nomal paske 1& yon timoun
ap aprann li nan yon lang li deja konn pale, li pi fasil pou li konprann
pawol ki kouche sou papye yo. Timoun lan deja konn pale pawol sa yo.
Kidonk i pi fasil pou li konekte pawol nan bouch li ak pawol sou papye
devan je li. Lé timoun lan ap aprann li ak ekri nan yon lang li pa konnen,
tré souvan | ap goumen ak pawol sou papye ki pa koresponn ak pawol
ki nan bouch li. Ki fé, timoun sa a pral oblije ap li epi ekri san konprann ;
lap vin tounen yon jako repet ki pa janm konnli ak ekri tout bon vre.
L ap sélman ka kopye oswa repete pawol ke li pa vreman konprann—

22 Souhila Messaoud Galusi ak Emily Miksic. 2010. Haiti: Early Grade Reading
Assessment (EGRA) : Rapport pour le Ministére de I'Education etla Banque Mondiale
(Research Triangle Park : RTI International).
https://www.eddataglobal.org/documents/index.cfm?fuseaction=pubDetail&ID=262

23 Se fé 60 lane, depi 1953, uNEsco te pibliye yon dokiman enpodtan sou prensip
fondamantalsaa: The use of vernacular languages in education. Monographs on
Fundamental Education.

menm jan ak pawol « étres vivant » nan move devwa syans natirel nou te
deja analize a.

Lé yon timoun gen chans pou li aprann li ak ekri nan lang manman I,
apre li fin konn li ak ekri nan langli deja konn pale a, timoun lan ap ka
aprann li ak ekri nan yon 10t lang depi timoun lan jwenn bon pwofese ak
bon materyel pou | aprann lang sa a oswa timoun lan rive laye ko 1 nan
lang lan. L ap ka transfere konpetans li ak ekri a soti nan lang manman li
rive nan yon dezyem lang l ap aprann. Men, si timoun lan aprann li ak
ekri nan yon lang li pa ko konn pale, timoun sa a p ap fouti konn li ak ekri
byen ni nan lang pali ni nan okenn lot lang. Timoun sa a ap andikape
pou rés lavili : li p ap janm rive li ak ekri byen nan okenn lot lang. Nan
ka sa a, sévi ak yon lang timoun lan pa konnen ap vin kreye yon andikap
pémanan pou timoun lan. E timoun saa p ap janm rive aprann franse
byen. E sa ki pi réd, timoun sa a p ap ka maton nan ni li, ni ekri, ni syans,
ni matematik, eks. Anpil moun ki pwofonde nan rechéch sou aprantisaj
lekti ak ekriti dako sou sa”*

Nan menm pwogram an kreyol sa a nan LKM, timoun yo rive f&é pwop
livpayotou. Sa se selon teknik pou aprantisaj aktif kote etidyan
ap aprann pandan yo angaje tétyo nan travay pratik ak zouti yap
aprann nan oswa nan esperimantasyon ki fé yo mete men yo nan nannan
aktivite yo vle aprann nan. Nan kalite aprantisaj aktif sou li ak ekri k ap
fet nan LKM, timoun ki pale kreyol, timoun k ap viv nan kominote kote
tout moun pale kreyol sélman, timoun sa yo ap fe pwop liv yo. Pwosesis
kreye liv nan lang manmanyo, sa ede timounyo antre fon nan
konpreyansyon ak pratik otograf epi grame kreyol pandan y ap ekri bel
ti istwa sou lavi yo, sou kominote yo, sou anviwonnman yo, sou peyi yo.
Y ap fé ti analiz lengwistik pandan y ap ekri istwa ki konséne yo. Kreye
liv fé yo anvi li plis. Sa ba yo anpil ke kontan ak anpil fyéte pou yo ekri
pwop liv pa yo. Lé timoun yo fin ekri liv sa yo an kreyol, yo chita ansanm
pou youn li poulot. Epi, apre sa, yo li livyo pou tout kominote a nan
reyinyon «nan granwonn » kifet nanlekolla chakjedi. Leé kon sa,

24 Stanislas Dehaene. 2011. Apprendre a lire : Des sciences cognitives a la salle de classe.
Paris : O. Jacob.

timoun kou granmoun rive pran plezi yo ak bél ti istwa timoun yo ekri.
Gen 1ot moun ki tradui istwa timoun yo ni an franse ni ann angle. Sa se
pou yon echanj kap fet kote timoun Ayiti ap ekri liv pou timoun
lot bo dlo oz Etazini, epi timoun 1ot bo dlo ap ekri liv tou pou timoun
ann Ayiti. Epi nou gen espwa ke lé timoun LKM yo vin pi gran, 1& yo antre
nan pi gwo klas, y ap ka aprann li pwop liv pa yo nan 2 10t lang : franse
ak angle.

Pwofesé yo kontan fe esperyans sa a tou. Kounye a, pwofese sa yo ap
fe fomasyon pou lot pwofesé pou metod aprantisaj aktif sa yo vin gaye
nan 1ot lekol nan zon nan. Nou pati sou yon prensip kidi fok nou
kolabore avék ni elev ni pwofesé ni paran pou inisyativ nou yo ka reyisi.
E nan ka sa a, se yon inisyativ k ap jémen nouvo metdd, nouvo pwojé pou
aprantisaj aktif an kreyol. Pou nou reyisi, nou bezwen pou tout
kominote a sipote inisyativ la. Pwojé LKM LAN te télman gen siksg, li vin
jwenn finansman apre li te genyen pri nan konkou ke USAid, World
Vision ak AustralianAid te oganize an 2012 ki rele « Tout timoun ap li »
(« All Children Reading » ann angle). Finansman sa a vin kreye yon pwojé
pilot nan 510t lekol nan Lagonav kipral suiv egzanp LKM lan.”> Nan
menm pwojé sa a, LKM ap goumen pou elimine zafe bat timoun kit se nan
lekol la kit se lakay yo. Men, sa se yon lot koze grav ki gen rasin pwofon
nan istwa d Ayiti—ti atik sa a pa gen plas pou nou brase lide sou sa.

Ki sa demach pedagojik nou an ye nan zafe lang ? N ap di li kle, n ap
di li fo : Nou pa kont franse, nou pa kont angle, nou pa kont panyol, nou
pa kont okenn lang. Mwen se lengwis, mwen renmen tout lang, e mwen
ta renmen pou tout Ayisyen ka aprann plizyé lang. Epi tou, nou tout, nou
ta renmen tou pou tout Ayisyen manje byen, pou yo gen kouran lakay yo,
pou yo gen anpil liv sou etaje yo, pou yo jwenn odinate nan lekol yo, eks.
Men, nou konn limitasyon ekonomik peyi a ansanm ak pwoblém politik
kap kraze nou. Kidonk, nou sélman mande pou timounyo jwenn
bon jan fondasyon. Pou timoun kinan lekol fondamantal, bon
fondasyon an se metrize baz lekti, ekriti, matematik, syans, eks. Pou sa
fet, fok timoun yo ka aprann nan sél grenn lang ki rele yo « che mét, che
metrés ». E se kon sa y ap ka rive aprann 10t matyé epilot lang kom sa

25 http://allchildrenreading.org/mother-tongue-books

dwa. Menm si ou tande se franse ki pou ouve fenét kay ou sou lemonn
(kom si franse se « windows on the world », jan pawdl la di ann angle) si
fondasyon kay ou ap kraze, ou p ap janm ka rive bati okenn fenet. Si ou
pa gen yon fondasyon ki solid, si kay ou ap kraze, e si se naje w ap naje
pou w soti, ou p ap janm ka rive poze men w sou okenn fenet pou louvri
tét ou sou lemonn. E sa nou menm ann Ayiti, nou plis bezwen, se pa
fenét. Nan bati kay, se fondasyon ki pi enpotan, se fondasyon nou dwe
mete an premye—anvan nou mete fenét. Nan bati fondasyon edikasyon
ann Ayiti, nou dwe sévi ak sel lang ki simante tout Ayisyen ansanm.

Yon « Plan Operasyonél » ki deja gen bon metod

ak bon zouti pou anseye syans ak matematik

Kounye a mwen ta renmen pale de yon pwoje kirele « Inisyativ MIT-
Ayiti ». Se mwen-menm ak yon koleg MIT, Dokte Vijay Kumar, k ap dirije
pwoje saa. Sa se yon pwoje kap devlope, evalye epi disemine nouvo
teknoloji ak nouvo resous an kreyol pou anséyman syans ak matematik
nan lekol segonde epi inivesite. Inisyativ saa te pran rasin nan travay
nou te deja ap fé nan lekol primé (2 premye sik fondamantal yo) Lekol
Kominote Maténwa (LKM) nan Lagonav. Selon esperyans nou deja fé nan
LKM, nou we jan timoun yo vreman renmen fé¢ matematik nan lang yo
avek lojisyél ke nou mete an plasyo.26 Sa pa fe nou sezi pyes. Moun
ki pwofonde nan rechech sou edikasyon deja montre nou Kkijan
aprantisaj aktif dwe sévi pou elévyo devlope konesans. Metod
aprantisaj aktiv sa yo—obseévasyon, esperyans pratik, esperimantasyon,
rechéch, travay pratik ki baze sou pwoje, ankét sou teren, travay ann
ekip, eks— ka ede elevyo konprann epi konstwi konsep ki pi konplike
toujou. Epi tou, & elev yo sevi ak lang yo deja konn pale byen pou yo bati
konesans yo, sa fe lide yo vin pi klé epi sa fé konpetans lengwistik yo vin
pi djanm. Lé kon sa, elev yo ka pi alez pou yo rakonte sa yo menm yo we
etan y ap devlope lide syantifik pa yo, epi yo ka kontwole si lide sa yo vre,

26 Nou ka weé Chrisla ak Dieuricarme kap chante matematik nan yon videyo ki sou

YouTube : http://www.voutube.com/watch?v=CU4NuFcK8D0

si yo bon. Nou ka di pifd aktivite syantifik ke elev dwe metrize sou ban
lekol, yo depann de fasilite timoun yo genyen pou yo kominike kle ak
tétyo epi pou yo kominike klé antre yo—plis kominikasyon an kl¢, plis
etidyan yo ka aprann pi byen. Pou rezon sa a, klas matematik ak klas
syans dwe sévi ak esperyans pratik, kesyon, obsevasyon epi
esperimantasyon ki soti nan lavi elév yo. Epi elév yo dwe sevi ak lang yo
pale pi byen an pou yo esplike lide pa yo epi boukante lide ak 16t moun—
kit se 1ot elév parey yo, kit se pwofesé yo, ki se 10t moun nan kominote yo.
Fok tout pawol sa yo ka koule klé tankou dlo kokoye, e se sa ki fé kreyol la
endispansab pou kreyativite etidyan yo nan tout matyeé y ap etidye.

Pratik pedagojik ki chita sou travay pratik, sou esperimantasyon epi sou
lang ki pale tout tan nan kominote timoun yo, sa enpodtan anpil. E se yon
prensip nou deja dekouvri nan gwo rechech kap fét sou wol lang nan
aprantisaj aktif pou yon pi bon edikasyon. An nou repete prensipsaa: Le
nou sévi ak lang natif-natal nou pou nou bati fondasyon konesans gras a
aktivite pratik nan lekti, ekriti, syans ak matematik, elév la ap pi aléz pou li
transfere konesans sa yo nan nenpot ki 1ot lang li pral aprann pi ta, kit se
franse, angle, panydl, eks.

Prensip sa a gen yon konsekans lojik ki enpotan tou : Si nou vle kreye
yon sistém solid pou aprantisaj aktif epi pou rechéch pwofonde ki pral
kreye inovasyon ann Ayiti, yon sistém ki pou pémet tout elev ak tout
etidyan—soti nan lekol prime rive nan inivesite—jwenn chans pou yo
vin maton nan syans ak matematik, se ankreydl nou dwe fe sa, se
an kreyol pou materyél yo ekri. Se kon sa pifo etidyan nou yo ap rive
jwenn plis chans pou yo tounen syantis, enjenye oswa matematisyen
kika rive fe bonjan rechech pou rezoud pwoblem payo, pwoblem
kominote yo ak pwoblém peyi a. Si nou pa fé sa, se toujou yon ti ponyen
Ayisyen kap rive jwenn yon edikasyon ki djanm, epi peyia pap ka
develope kom sa dwa.

Nan pwoje pildt nou te fe nan LKM lan, nou te wé jan timoun yo te
alez, jan yo te gen ke kontan 1€ yo te ka fe matematik pandan y ap sévi ak
materyél yo ka manyen oswa materyel ke yo ka jwe akyo sou laptop.

Materyel sayo rele « manipilatif». Sa vle di: bagay etidyan yo ka
manyen, bagay yo ka « manipile », bagay k ap pémet yo aprann pi byen—
aprann pandan yap bati konesans yo. Elevyo sevi ak reglet—reglet
an bwa oswa reglét vityel ki nan lojisyel sou laptop. Epi yo jwenn lot
lojisyel ki rann aprantisaj matematik vin pi fasil, pi bél, pi dinamik. Pa
egzanp, gen lojisyél ki pémeét timoun yo jwet foutbol sou odinate kote
timoun yo fe gol le yo jwenn bon rezilta pou yon operasyon. E sa ki pi
enpotan an : tout lojisyel yo an kreyol. Men, travay la pa rete la...

An nou soti nan lekol primé pou nou monte nan inivésite
Gen yon bagay nou wé pandan n ap gaye teknoloji pou aprantisaj aktif
an kreyol nan LKM pami elev ak pwofesé. Menm si n ap fé gwo efd nan
lekol primé, efo sa yo pa ka bay bon rannman si pwofese yo, yo menm,
yo pa aléz avek teknoloji ki rann aprantisaj la aktif. Nan Inisyativ MIT-
Ayiti a, n ap devlope zouti ak metdd ki sévi ak kreyol pou aprantisaj aktif
nan syans ak matematik nan inivesite ak lekol segonde. Resous sa yo ka
ede nan fomasyon pwofesé k ap vin maton ni nan teyori ni nan travay
pratik pou anseyman syans ak matematik selon objektif Plan
Operasyonél 2010-2015lan. Nou pran lojisyél kote nou ka feé
esperimantasyon vityel sou jenetik (pa egzanp, sou kwazman jenetik),
epi nou mete yo an kreyol. Nou fe menm bagay la pou yon dal 1ot resous :
lojisyel kote ou ka we molekil an twa dimansyon pou aprantisaj nan
biyochimi, lojisyel kote ou ka fé esperimantasyon sou fizik (elektwo-
mayetis, elektrisite, mouvman, eks.), lojisyél kote ou ka vizyalize séten
ekwasyon matematik (pa egzanp, ekwasyon diferansyeél), eks. Nou tradui
tout lojisyél sayo an kreyol, epi nou fé sa pou yo pakét lot resous
pedagojik ki soti MIT .27

Pwofesé ayisyen k ap patisipe nan pwogram sa a esplike nou ki jan
etidyan yo gen anpil difikilte, menm sa ki pale franse yo, 1& yo rive sou
yon pwoblem nan biyoloji, yon pwoblém nan fizik oswa yon pwoblem
nan matematik : tré souvan yo pa ka rezoud pwoblém nan byen paske yo
nan yon sistém memorizasyon. Sa ka eksplike pou ki sa nou pa ko janm
gen gwo rechéch avanse k ap fet nan peyi a nan okenn domeén syantifik.

27 Nou ka we yon echantiyon resous sa yo an liy sou sit http://haiti.mit.edu

Kidonk, 1& nou entwodui kalite lojisyél sa yo an kreyol pou aprantisaj
aktif, nou wé byen vit ki jan ni etidyan ni anseyan rive konprann séten
prensip keyo pa te janm rive byen konprann anvansa. Youn nan
patisipan yo te ekri nan rapo ke yo te voye ban nou sou atelye biyochimi
yo: «..gen anpil bagay mwen te konn ap gade nan liv san mwen
pa t konprann kdoman yo reyalize yo, kounye a mwen ka esplike estrikti
yo ». Yon lot patisipan te di nou: « Sa m te pi renmen: paske se kreyol
ki te lang sip0 a, sa te fe bagay la pi klé toujou ». Se pou sa menm n ap
sévi ak nouvo teknoloji sa yo an kreyol pou etidyan yo ka rive vreman
konprann sa yap aprannyo. Yon lang etidyan an pale lakayli, nan
kominote li, se lang saa kap pemét li esprime sa ki gen nan nannan
sévo li pou li fée bon jan rezonnman sou syans ak matematik, pou li ka
rive aplike sa lap aprannlan pou li rezoud pwoblém konkré nan
kominote li, nan peyi li.

Teknoloji ak resous pedagojik ekip MIT-Ayitia ap devlope pou fé
aprantisaj aktif nan syans ak matematik an kreyol, sa diferan net ak
ansyen abitid memorizasyon ki egziste ann Ayiti ak anpil 1ot kote depi
lontan. Lé timoun yo ap aprann syans ak matematik nan yon lang yo pa
metrize, yo oblije aprann pa ke, san yo pa konprann tout bon vre. Epi,
pifd nan anseyan yo, se kon sa yo menm tou yo te aprann. Se rezon sa a
kifé nou te deside al travay ak pwofesé kinan domén syans ak
matematik nan inivesite. Paske se inivesite sa yo ki ta dwe fome anseyan
ki pral anseye syans ak matematik nan tout nivo—lekol prime, lekol
segondé, anséyman siperye...

Gen yon 10t rezon enpotan kifé nou dwe fe syans ak matematik
an kreyol nan nan tout nivo anséyman nan peyi a. Dapré Nasyon Zini,
tout moun sou laté beni gen dwa pou yo jwi avantaj ki genyen nan
lasyans.28 Men, ann Ayiti sa pa te janm rive fet. Pifd Ayisyen pa ko janm
rive jwi de dwa sa a pou yo rive aprann syans nan lang pa yo. Sevi ak
lang franse kom lang prensipal pou anseyman ak egzamen soti nan lekol
primé rive nan inivesite, sa se yon barye kont avansman lasyans
ann Ayiti, sa se yon barye kianpeche popilasyon an benefisye nan
lasyans ak aplikasyon lasyans, e sa se yon baryé kont devlopman
peyi a tou. Anvan Inisyativ MIT-Ayiti a te komanse, pa te gen materyel
pou syans ak matematik an kreyol nan okenn inivesite ann Ayiti. Nou

28 Selon Atik 15 nan « International Covenant on Economic, Social and Cultural Rights ».
http://www.refworld.org/cgi-bin/texis/vtx/rwmain?docid=3ae6b36c0

jwenn yon reméd pou maladi sa a. Se yon remed ki pral sevi ak sa ki rele
ann angle « Open Education Resources». Sa vle di: « Resous pedagojik
san baryé » oswa « Resous pou edikasyon san barye ». Resous sa yo ap
ede nou gaye syans ak matematik gratis ti cheri an kreyol sou enténet—
oswa sou « kle USB » pou kote ki pa ko gen enténet yo.

Nou menm nan MIT nap kolabore ak plizye patne ann Ayiti epi
oz Etazini. Gras a konbit sa a, Inisyativ MIT-Ayiti a ap fé kichoy ki pa te ko
janm fet anvan sa. Dapre sa m konnen, se premye fwa vre yon pwojé ap
devlope yon dividal materyél an kreyol pou syans ak matematik nan nivo
anséyman siperye ak nivo lekol segondé. Epi nou nan faz kote n ap teste
kalite materyel sa yo anvan pou n eseye gaye yo nét nan peyi a.

Bon, kijan nou te chwazi kiteknoloji ak kildot materyel pou
nou entwodui ann Ayiti ? Ki jan nou te deside ki sa nou pral fe ann Ayiti
avek zouti pou aprantisaj aktif sa yo ? Ann oktob 2010, MIT ak FOKAL te
oganize yon konferans ak yon gwoup lide ansanm ak pwofesé kap
travay pou yo amelyore anséyman siperye ann Ayiti.2% Ki sa nou te eseye
fe ? Nou te eseye jwenn yon jwen ant sa MIT ak inivésite ann Ayiti genyen
kom resous ak bezwen. Nou te fe kalkil saa pou nou te rive kolabore
ansanm, pou youn aprann nan men lot. Se kon sa nou te deside pou nou
pwodui plizye lojisyel ak 10t materyel an kreyol pou anseyan ayisyen yo
ka sevi ak aprantisaj aktif nan diferan domen : fizik, biyoloji, matematik.
Tout materyél yo nét an kreyol epi esperimantasyon yo, vizyalizasyon yo
ak modelizasyon yo, yo tout fet an kreyol. Lé nou fe atelye fomasyon yo,
tout sesyon yo tradui an kreyol. Nan esperyanssaa, nou we Kijan
patisipan yo angaje tetyo net al kole (tét kale!) nan aktivite yo.
Metod sayo diferan nét de anseyman tradisyonel ann Ayiti kote se
pwofesé sélman kap pale devan klasla oswa kap ekri not sou tablo
pandan timoun yo sélman ap kopye oswa repete tankou jako repet.

29 N ap jwenn plis detay sou sa nan sit sa a : http://haiti mitedu

Defi ak opotinite—« M ap panse. Ki donk, m egziste »

Men, bagay yo pa fasil. Nou gen gwo defi pou nou leve pou nou vreman
reyisi nan pwoje saa. Premye defia se kouman pou nou kreye yon
nouvo vokabilé pou syans ak matematik an kreyol ? Vokabilé sa a pa ko
egziste pou nivo avanse nan domeén sayo. Se nou kap kreye nouvo
vokabile saa pandan nap travay sou pwojea. Pakojanm gen yon
politik ki ankouraje save ak pwofesé pwodui ankreyol. Sa vin fé
dokiman syantifik an kreyol yo ra, epi anpil nan sa ki genyen yo pa fin
twod bon. Edikaté k ap devlope materyél an kreyol pa rive jwenn menm
kalite sibvansyon nan menm Leta Ayisyen ak nan men bayé de fon yo—
selon sa seten nan edikaté sa yo di m, gwo sibvansyon yo sitou ale nan
bidje gwo konpayi k ap pibliye pifo liv pa yo an franse. Men, kom lengwis
nou konnen kijan vokabilé yon lang se tankou bibit yon moun:
vokabile a ap devlope pandan n ap sévi avé L. Plis n ap sévi ave |, plis 1 ap
vin gwo, plis | ap vin gen fos pou li fé sa nou vle pou i fe a...

Gen yon lot defi tou ki se kouman pou nou chanje abitid anpil anseyan
ak etidyan ann Ayiti ? Pifo nan yo fin abitye nan memorize, nan aprann
pa ké. Enben, n ap eseye kreye yon lot Kkilti, yon nouvo seri abitid, yon
nouvo seri metod aprantisaj aktif pou anseyan ak etidyan rive fe etid
apwofondi an kreyol nan syans, matematik ak tout lot matye. N ap eseye
kreye yon seri abitid ki pral pemét timoun yo rantre fon nét nan sa y ap
aprann lan.

An tou ka, nou gen tan fé premye pa a. Nou menm nan Inisyativ MIT-
Ayitia (pwofese MIT ansanm ak pwofese ann Ayiti ansanm ak plizyé
enstitisyon ki antre nan konbit la aveé nou), nou gen tan komanse pwodui
bon jan materyél pou syans ak matematik an kreyol, epi nou kdomanse
sévi ak materyél sa yo nan atelye fomasyon sou aprantisaj aktif.

Gen anpil moun—kise moun anba, kit se moun anwo, kit se
entelektyél, politisyen, edikate, lengwis, paran, etidyan, eks.—ki pa vle
kwe travay sou syans ak matematik ka fet an kreyol. Yo toujou kwe se
franse selman kika sévi pou anseye matyé sayo ann Ayiti. Yo panse
franse se yon lang ki djanm ase pou anseye matyé konplike sa yo, epi yo
panse kreyol se yon lang ki kokobe. Yo di vokabile kreyol 1a two feb pou

anseyman syans ak matematik. Men, gen yon fenomén istorik enpotan yo
genlé bliye. Annou fé yon bak pou nou tounen nan dat neég save
ann Ewop te konn ekri pi plis bagay an laten oubyen an grék. Le sa a, lang
mas pép la (pa egzanp, franse pandan mwayennaj) pa te sévi pou lasyans.
Kon sa, yon lang tankou franse pandan mwayennaj, se te tankou kreyol
kounye a: franse pa te ko gen bonvalée mo pou syans ak matematik.
An 1637, filozof fransé René Descartes se youn nan premye savan ki te
pibliye liv an franse. Le sa a, yo te konsidere franse kdm yon « lang vilge »,
yon lang « gwo soulye » devan laten ak grék. Lé sa a, franse te telman yon
lang ki pa te ka sou moun, etidyan nan Inivésite Pari te konn pran bon jan
baton le pwofesé yo te bare yo k ap pale franse.

An 1637, le Descartes te pibliye liv ki rele Diskou sou metod an franse
olye de laten, se paske li te vle gaye metod syantifik li yo. Li te vle pou
plis moun nan peyi Lafrans vin konnen metod syantifik sa yo. Se pou sa li
te chache ekri liv li a nan yon lang ki klé tankou dlo kokoye, nan yon lang
konpatriyot li yo te ka konprann pi fasil pase laten. Li pa te vle pataje
konesans li yo ak sélman yon ti lelit save ki te ka pale laten. Nan menm
liv sa a kote Descartes te fe bel rezonnman filozofik « Je pense, donc je
suis » (ki vle di : « M ap panse. Kidonk, m egziste »), li te di tou :

« Si m ap ekri an franse, ki se lang peyi mwen, olye de laten ki se lang
pwofesé mwen yo, se paske mwen vle pou moun kap li livsa a sévi ak
bon sans yo selman pou yo rive konprann sa m ap esplike a. Moun sa yo
ap rive analize metod syantifik mwen yo pi byen pase moun ki selman
kwe nan liv demode ki ekri an laten. » (René Descartes, Diskou sou metod
pou nou byen rezone epi pou nou chache verite nan lasyans, paj 77—se
mwen ki fe tradiksyon an)

Si n ap suiv rezonman Descartes la, se kon sa nou menm Ayisyen nou
dwe kreye materyel pedagojik pa nou yo an kreyol si nou vle gaye bon jan
konesans pami pifo Ayisyen nan peyi nou. E sa pral pémet etidyan nou yo
sévi ak bon sans pa yo tou pou yo vin kreyatif nan tousa yap aprann
olye pou yo kontinye ap etidye pa ke san konprann. E sa pral ede lang lan
develope yon vokabilé ki pi djanm ansanm ak nouvo abitid ekriti pou
lang lan ka sevi kom sa dwa nan tout domen konesans. Se kon sa franse, li

menm tou, te vin devlope anpil mo nouvo pou lasyans ak 1ot kalite
konesans le moun save te komanse ekri an franse pandan mwayennaj
(lontan anvan Descartes) olye pou yo te kontinye ekri an laten oswa grek.

Se kon sa nou menm nan Inisyativ MIT-Ayiti a, n ap ede prepare yon
nouvo vokabilé ak nouvo zouti pou syans ak matematik an kreyol, yon
nouvo mod panse Kkiltirél pou etid wo nivo ann Ayiti.

Nouvo mdd panse Kkiltirél sa a diferan nét ak move abitid ke yo toujou
ap devlope nan lekol ann Ayiti. Wi, nouvo metdd aprantisaj sa yo diferan
net ak mod aprann paké yon pakét pawol kiekri an franse—aprann
tankou jako repet, aprann teks ak fomil yon ti posyon elév selman ka
konprann byen oubyen konprann malman. Etidye pa ké gen plas li nan
edikasyon nenpot ki moun (pa egzanp, pou pwezi, pyes teyat, séten fomil
nan syans ak matematik, eks.). Men, si se sélman nan abitid pake a
timoun yo rete, nou p ap fouti kreye pwofesyonél oswa savan ki maton e
ki kreyatif e ki ka sevi ak entelijans yo pou yo feé rechéch ki pou kreye
inovasyon ak devlopman ekonomik.

Pou pwojé saa reyisi tout bon, nou bezwen fé bon konbit ak dives
enstitisyon pou youn ede 10t reyalize objektif EPT yo : Ministe Edikasyon
Nasyonal, dganizasyon ki bay finansman pou edikasyon, direkte lekol yo
(sitou lekol kote elév toujou ap pran senbdl 1é yo pale kreyol), biwo Leta,
tribinal, ONG, eks. Epi tou, enstitisyon sa yo ka ede nou chanje vye prejije
kidi kreyol pa ka sévi pou bagay serye tankou syans, matematik,
egzamen Leta, administrasyon, lajistis, eks.

An tou ka, nou wé gwo avantaj Inisyativla ka kreye pidevan. Yon
premye gwo avantaj se pou milyon 16t moun sou laté a ki pale lang
tankou kreyodl ayisyen. Gen anpil elev ak etidyan pami moun sayo
ki swaf pou yo metrize lasyans e kibezwen jwenn materyél nan
lang pa yo tou pou yo ka aprann pibyen. Inisyativ nou an kreye yon
egzanp pou yo tou. Men yon lot gwo avantaj : pwoje nou an montre ki jan
lengwis, syantis, edikate, enjenye, enfomatisyen, eks.,, ka kolabore
ansanm pou yo vreman atake yon seri pwoblem k ap afekte milyon elev,
milyon etidyan, milyon anseyan sou laté beni.

Prensip ak objektif

Pou nou fini, an nou di objektif nou se ede nan devldopman pi bon metod

pou anséyman ann Ayiti. Metod sa yo chita sou 2 prensip poto-mitan :

Premyeman: Se ak kreyol noudwe sevi pou noufé aprantisaj
timoun yo vin aktif tout bon vre. Aprantisaj aktif nan syans ak
matematik mande anpil rezonnman, anpil kolaborasyon, anpil
kominikasyon. Nou pa ka fé sa nan yon lang nou pa pale byen.
Ann Ayiti, se selman an kreyol pifo etidyan ka fe aprantisaj ki aktif
tout bon vre.
Dezyémman: Nap sevi ak teknoloji pou nou amelyore anseyman

syans ak matematik selon metod aprantisaj aktif. Gras a teknoloji
(pa egzanp, dives lojisyél pou esperimantasyon, similasyon,
vizyalizasyon, eks., ki sou entenét oswa sou «kle USB») tout
pwofesé, tout etidyan ann Ayiti ta dwe ka jwenn yon laboratwa
vityel sou pwop laptdp pa yo oswa sou laptop kanmarad yo. Si pa
gen ase laptop nan yon klas, anseyan a ka sévi ak laptop pali oswa
ak laptop palekolla epi li ka chache yon pwojekté pou li mete
imaj yo sou yon ekran pou tout klasla ka we esperimantasyon
kika fet ak lojisyelyo. Sa pral pémet etidyan yo fé
esperimantasyon ak lot travay pratik kom sadwa pou yo rive
antre fon nan sa y ap aprann lan, epi pou yo fé travay pratik ki pral
kore konpreyansyonyo sou divés teyori ak konsep abstré
ki konplike anpil.

Youn nan manman anbisyon Inisyativ MIT-Ayitia se ogmante
konpetans nan anseyman ann Ayiti. Grasa pwojeé saa, pwofese nan
peyia ap vin pi maton nan metod aprantisaj aktif ki chita sou nouvo
teknoloji. Pwofesé ki patisipe nan atelye MIT-Ayiti yo gen pou misyon
pou yo gaye nouvo Kkonesans sayo pou pémet anpil lot anseyan ak
etidyan nan peyi a aprann pi byen. E sa deja komanse fet: séten pwofesé
kite patisipe nan atelye MIT-Ayiti yo deja komanse oOganize pwop
atelye pa yo pou yo montre zouti MIT-Ayiti yo bay kolég ak etidyan yo.
Epi genyen ladan yo ki komanse ap kalkile ki jan yo pral fé seminé sou
zouti sayo nan dives depatman jeyografik peyia. Nougen lespwa
efd sa yo pral tabli yon gran rezo resous pedagojik san barye nan tout

164



peyi a. Resous sa yo ap an kreyol, kidonk y ap « san baryé » tout bon vre,
pou pa gen okenn pwoblém dekodaj nan yon lang (franse) timoun yo pa
fin alez ladan. Kalite efo lokal sa yo ap bay pwojé a plis garanti pou li
pran rasin pwofon nan peyi a. Sa pi bon si peyi a ka devlope resous lokal
tan pou li depann de resous k ap soti aletranje sélman.

Apwoch sa a (kreyol ak teknoloji pou nou kore aprantisaj aktif) pral
ede nou kreye yon Ayiti k ap vin pi maton e pi dinamik, yon Ayiti k ap
rive granmoun tét li pou yon devlopman ki pral dire.*”

An nou fini chapit sa a ak yon nouvo ti chante :

Nég anwo ak nég anba, tout Ayisyen ak tout Ayisyeén,
An nou mete men ansanm pou nou bay peyi nou an yon chans.

30 Nou ka tcheke sit sa yo pou nou gade plis detay sou inisyativ la : http://haiti.mit.edu
epi http://web.mit.edu/linguistics /people/faculty/degraff/work in haiti.html

